
MINUTI

Il-Minuti ta’ Laqgħa Nru. 26 li saret fis-26 ta’ Ġunju 2018, ġew konfermati.

IĊ-CHAIRPERSON (Onor. Beppe Fenech Adami): Ngħaddu mal-ewwel għall-item li għandna fuq l-aġenda llum.

PREŻENTAZZJONI MILL-UFFIĊĊJU TAL-AWDITUR ĠENERALI DWAR IR-RAPPORT ANNWALI TAL-AWDITUR ĠENERALI GĦAS-SENA 2016

IĊ-CHAIRPERSON: Ngħaddi l-kelma lill-Awditur Ġenerali sabiex jagħmel il-preżentazzjoni.

IS-SUR CHARLES DEGUARA (Awditur Ġenerali): Nirringrazzjak, Sur President, u nirringrazzja lill-Membri ta’ dan il-Kumitat. Aħna naħsbu li hija idea tajba li wara li dan il-Kumitat f’din il-Leġiżlatura dejjem iffoka fuq investigazzjonijiet, issa se jiffoka ftit fuq kategorija oħra ta’ verifiki. Kif tafu, il-Liġi li tirregola l-Uffiċċju tagħna tobbligana biex darba f’sena noħorġu rapport annwali. Dan li se nitkellmu fuqu llum ħriġnih fl-aħħar ta’ Novembru 2017, u ovvjament huwa fuq is-sena ta’ qabel, u din is-sena wasalna biex noħorġu rapport ġdid. Miegħi hawn żewġ managers li jaħdmu fuq dan ix-xogħol li se jagħmlu preżentazzjoni qasira.

IĊ-CHAIRPERSON: Is-Sinj. Borg Finn.

IS-SINJ. SHARON BORG FINN (Audit Manager, NAO): Fil-ħin li ġej jien u l-kollega tiegħi se nkunu qed nagħtukom overview tal-verifiki li wettaqna għas-sena 2016 – xogħol sar mill-Financial and Compliance Unit – u li ġew ippubblikati fir-rapport annwali.

Sur President, nibda billi nsemmi fil-qosor xi punti rigward l-analiżi tar-rapport finanzjarju tal-Gvern għas-sena 2016. Għamilna analiżi u rapport dettaljat dwar il-letters of comfort u l-bank guarantees li ta l-Gvern u tajna lista dettaljata by entity u għamilna dan anke permezz ta’ grafika. Fit-total, sal-aħħar tal-2016, dawn kienu laħħqu l-€1.5 biljun. F’parti oħra tar-rapport insemmu r-raġunijiet għalfejn ċerti dipartimenti jkunu qabżu xi nfiq minn dak budgeted, ovvjament fejn l-ammonti jkunu sostanzjali. Rigward l-outstanding advances nista’ ngħid li as at end 2016 dawn kienu jammontaw għal €76 miljun, fejn iktar minn nofshom se jibqgħu jitħallsu minn fondi pubbliċi. Parti sostanzjali minn din l-analiżi tinkludi overview dettaljata tal-istrateġija tal-Gvern matul is-sena 2016 rigward id-dejn 
pubbliku. Fih naraw u neżaminaw, skont l-
aħjar prattiċi internazzjonali, l-operat tad-Debt Managament Directorate fi ħdan it-Teżor. Fl-aħħar nett nagħtu wkoll informazzjoni dwar fiex wasal il-Gvern fl-implimentazzjoni tal-accrual accounting.

IS-SUR CHARLES DEGUARA: Iippermettili ninterrompik ftit għax xtaqt ngħid li l-financial report jinħareġ mit-Teżor kull sena, u aħna bil-liġi obbligati niċċertifikaw, jew otherwise – imma dejjem iċċertifikajna – l-accuracy ta’ dawn il-figuri. Minn issa ‘l quddiem se nikkonċentraw fuq il-verifiki ta’ dipartimenti individwali. 

IS-SINJ. SHARON BORG FINN: Analiżi importanti oħra li nagħmlu huwa fuq l-arretrati tal-Gvern fejn sibna li sal-aħħar tal-2016 kważi 60% tal-arretrati gross, jiġifieri €1.7 biljun, kienu statute barred, u €177 miljun huma under contestation. Jekk wieħed iqabbel il-bilanċ tal-arretrati netti jsib li mill-aħħar ta’ Jannar 2016 sal-aħħar ta’ Jannar 2017 kien hemm żieda ta’ 29%. Ngħaddu issa għal numru ta’ financial audits li għamilna fuq erba’ ministeri tal-Gvern, fejn rajna hemmx proper management controls u reporting ta’ kredituri skont iċ-ċirkolari tat-Teżor. 

Dawn il-verifiki saru proprju biex nassistu lid-dipartimenti fil-preparamenti għall-accrual accounting u fihom sibna żbalji fil-figuri li ħafna drabi jwasslu li l-kredituri jkunu understated. Bħala parti mit-testing tagħna bgħattna wkoll lill-kredituri tal-Gvern biex jikkonfermaw bilanċi li għandhom jiriċievu mingħand il-Gvern, u anke hemmhekk sibna xi differenzi, però għaddejnihomlom, se jinvestigawhom u se jaġġornaw ir-records tagħhom. 

Għamilna audit ieħor fuq il-ġbir ta’ liċenzji minn Transport Malta (TM). Din il-verifika estendejniha wkoll biex tinkorpora l-ġbir tal-kontravvenzjonijiet mil-Local Enforcement System Agency (LESA). Il-findings prinċipali ta’ dan l-audit kien li meta jsir dak li ngħidulu temporary lifting of contraventions, li jsir ħafna drabi meta sid il-vettura jidħol fi ftehim biex jaqta’ l-kontravvenzjonijiet pendenti li jkollu – hemm sistema kif wieħed jista’ jneħħiha temporarjament biex ikun jista’ jġedded il-liċenzja tal-vettura tiegħu – hemm ir-riskji għax hija totalment taħt il-kontroll tal-external supplier. Anke meta tlabna lifting report tagħhom...

IĊ-CHAIRPERSON: Min hu l-external supplier? Il-LESA?

IS-SINJ. SHARON BORG FINN: Le, is-supplier tas-sistema tal-LES. Huwa kuntratt privat. Aħna tlabna lifting report u l-LESA ma setgħux jagħtuhulna imma riedu jagħmlu talba lill-external supplier.  Jiġifieri ħassejna li hemmhekk hemm ċerti riskji għax l-external supplier għandu wisq kontroll fuqha. Biex nippruvaw nindagaw, tlabna għall-ftehim li hemm bejn LESA u dan is-supplier, imma sfortunatament sakemm ġejna biex nikkonkludu l-audit, dan il-ftehim ma tawhulniex allura ma nafux the extent tal-qbil li hemm bejniethom fuq dan il-lifting. Sibna wkoll numru ta’ karozzi li jiġu scrapped, garaged, jew ikun hemm trasferiment bejn is-sidien, u jibqgħu kontravvenzjonijiet fuqhom mhux imħallsa. Il-problema hija li hemm nuqqas ta’ sistema formali biex dawn jinġabru, mhux għax ma jinġabar xejn minnhom, imma għax m’hemmx sistema in place u ħafna drabi dawn jakkumulaw minn sena għall-oħra. Tajna numru ta’ rakkmandazzjonijiet, fosthom biex kemm jista’ jkun TM u LESA jaqsmu informazzjoni sabiex kemm jista’ jkun dak li huwa dovut lill-Gvern, jinġabar.

Sar ukoll audit ta’ natura kapitali fuq il-Grand Harbour Regeneration Corporation (GHRC). Għamilna testijiet fuq proġetti li jammontaw għal €10 miljun. Dħalna fit-tendering process, kif nagħmlu s-soltu, kif ukoll fil-procurements regulations u anke s-sistema ta’ ħlasijiet. B’sodisfazzjon ngħidu li fejn jidħol it-tendering process sibna li kien hemm prassi tajbin, però sibna ftit ta’ nuqqasijiet fejn ma kienx hemm evidenza biżżejjed jew forsi nuqqas ta’ trasparenza meta ġew ingaġġati ċerti service providers biex jagħtu xogħlijiet lill-korporazzjoni.
IĊ-CHAIRPERSON: Jiġifieri dawn is-service providers ikunu bla tendering process?

IS-SINJ. SHARON BORG FINN: Le, ikun hemm selection, imma ma kenitx dokumentata u allura ma stajniex naraw il-proċess kollu. Forsi tibda u ma nkunux nistgħu naraw it-tarf tagħha. 

Kien hemm ukoll talbiet għall-approvazzjoni għal varjazzjonijiet fuq ċerti xogħlijiet mingħand id-Dipartiment tal-Kuntratti, mhux għax saru t-talbiet, imma għax saru b’mod retrospective, fejn ix-xogħol ikun diġà sar, imbagħad jintalab il-permess wara, biex ikunu jistgħu jħallsu.  Ngħaddu issa għal revenue audit ieħor li għamilna fuq il-Malta Communications Authority (MCA), li hija entità li tirregola l-qasam tas-servizzi tal-kommunikazzjoni. 

Fl-2016 inġabru madwar €5.6 miljun minn dawn il-fees for rights of use. Findings sinifikanti li sibna kienu dewmien biex jgħaddu l-flus lill-Gvern, fejn jitħallew numru sostanzjali ta’ flus fil-kontijiet bankarji tal-Awtorità. Ġbidnilhom l-attenzjoni u qalu li se jieħdu passi b’mod immedjat. Innutajna wkoll li ftit isiru spezzjonijiet fuq it-tip ta’ apparat li jiddikjaraw li għandhom l-operaturi. Skont kif kienet il-liġi dak iż-żmien, il-fees ikunu skont it-tip u l-ammont ta’ apparat.

IĊ-CHAIRPERSON: Tista’ tagħtina eżempju?

IS-SINJ. SHARON BORG FINN: Pereżempju, il-miżati fuq ir-radju huma regolati b’ħafna kriterji, bħall-bandwith, eċċ. 

IS-SUR CHARLES DEGUARA: Hawnhekk qed ngħidu li wieħed ma jistax jieħu ċerta informazzjoni as given. Aħna dejjem ngħidu li għandha ssir verifika għax ħafna drabi s-service providers ma jkunux daqshekk ġenwini fid-dikjarazzjonijiet tagħhom. 

ONOR. CLAYTON BARTOLO: Sur Deguara, allura f’dan ir-rigward intom għamiltu xi rakkmandazzjonijiet lill-Awtorità?

IS-SUR CHARLES DEGUARA: Iva. Jien nimmaġina li ‘l quddiem intom se taqbdu xi suġġetti minn dan ir-rapport u allura mbagħad inkunu nistgħu nidħlu fil-fond fuqhom, għax din hija biss overview.
IS-SINJ. SHARON BORG FINN: Ir-rakkmandazzjoni tagħna għal aktar spezzjonijiet ħaduha on board, imma ovvjament huma dejjem isemmu n-nuqqas ta’ riżorsi, eċċ, però fehmu l-importanza tagħha, u nisperaw li meta jsir follow up ta’ dan l-audit, ikunu bdew jimplimentaw ir-rakkmandazzjonijiet li għamilna aħna. Nirringrazzjakom u nħalli issa f’idejn il-kollega tiegħi.

IĊ-CHAIRPERSON: Is-Sur Bonavia.

IS-SUR ORLAND BONAVIA (Manager, NAO): Nirringrazzjak. Jien se nitkellem fuq mediċini, arjuplani u films. Wieħed mill-audits tagħna kienet tal-Malta Air Traffic Services Ltd., li hija l-entità li tirċievi l-flus għall-użu tal-ajru territorjali ta’ Malta, kif ukoll għal kull tluq li jsir minn Malta mingħand il-linji tal-arju kollha li jużaw lil Malta. Bħala nuqqas sibna li minn income ta’ kważi €32 miljun, €28 miljun kienu relatati ma’ dawn is-servizzi, u l-entità kienet prattikament toqgħod fuq li tgħidilha l-kumpanija intergovermentali Eurocontrol, li hija bbażata fl-Ewropa u tieħu ħsieb li toħroġ il-kontijiet għan-nom tal-kumpaniji bħall-Malta Air Traffic Services Ltd., għall-Ewropa kollha. Minn Malta ma tantx kienu qed jagħmlu rikonċiljazzjonijiet indipendenti, imma kienu prattikament joqogħdu fuq li tgħidilhom il-Eurocontrol għad-dħul kollu li jirċievu.

IĊ-CHAIRPERSON: Però f’Malta jkun hemm record, li ma jsirx huwa l-cross checking.

IS-SUR ORLAND BONAVIA: Ma ssirx verifika dwar jekk jaqblux.

IS-SUR CHARLES DEGUARA: Kien hemm l-attitudni ta’ dak li jiġi merħba bih, mentri aħna nħossu li jekk isiru ċerti verifiki jista’ jkun li nsibu ċerti żbalji ġenwini, u d-dħul tal-Gvern ikun ikbar minn hekk.

ONOR. ALEX MUSCAT: Jiġifieri min-naħa tagħhom ma jagħmlux double checking u ma jistaqsux.

IS-SUR CHARLES DEGUARA: Xejn; dak li jiġi merħba bih.

ONOR. JULIA FARRUGIA PORTELLI (Segretarju Parlamentari għar-Riformi, Ċittadinanza u Simplifikazzjoni tal-Proġetti Amministrattivi): Però kieku kellek taqbad entità partikolari, kemm-il każ kellha dik l-awtorità partikolari? Għax qed inħoss li qiskom qegħdin tiġġeneralizzaw u qed teħduha li kull servizz li xtrat din l-Awtorità xtratu b’dak il-mod.

IS-SUR CHARLES DEGUARA: This is just a very quick overview ta’ verifiki differenti f’setturi differenti. Bħalissa qegħdin nitkellmu fuq dan il-kuntest biss. Din l-entità partikolari ma tonfoqx ħafna, fil-fatt iżjed iddaħħal milli tonfoq.

ONOR. JULIA FARRUGIA PORTELLI:  Għax nistgħu forsi nkunu qed nagħtu timbru ħażin fuq entità jew struttura partikolari. F’din iċ-ċirkostanza partikolari, kemm kien każijiet fejn qabdu xtraw oġġett u ma staqsewx?

IS-SUR CHARLES DEGUARA: F’dan il-każ partikolari qegħdin nitkellmu biss fuq id-dħul. Aħna qed ngħidu li l-Gvern daħħal €31 miljun, imma l-attitudni kienet li la jgħidulhom li huma dovuti “daqshekk”, ħadd ma jivverifika kif ikunu waslu għal dik il-figura. Jista’ jkun li jkun hemm xi żball u jkunu dovuti iżjed.

ONOR. JULIA FARRUGIA PORTELLI: Allura n-nuqqas  huwa fis-sistema, fis-sens li l-mekkaniżmu li jkejjel x’daħal eċċ, għandu bżonn investiment fih? Jidhirli li fil-baġit li tressaq ilbieraħ smajt li se tinbena control room ġdida. 

IS-SUR CHARLES DEGUARA: Però dik hija xi ħaġa operational, biex ikunu jistgħu joperaw b’mod iżjed effiċjenti. 

ONOR. JULIA FARRUGIA PORTELLI: Ma nafx jekk hijiex xi ħaġa biex tagħlaq dan in-nuqqas li qed tindika inti.

IS-SUR CHARLES DEGUARA: F’dan il-kuntest aħna qed ngħidu li ma jistax ikun li fejn ikun hemm dawn l-ammonti kbar...

ONOR. JULIA FARRUGIA PORTELLI: Imma xi ħadd ikejjilhom l-ammonti, ma naħsibx li jsiru manwalment.

IS-SUR ORLAND BONAVIA: Isiru mill-Eurocontrol. 

ONOR. JULIA FARRUGIA PORTELLI:  U allura n-nuqqas huwa li ma jkunx hemm vetting għax forsi s-sistema tal-IT mhijiex attrezzata daqstant?

IS-SUR ORLAND BONAVIA: Fil-fatt huma qalulna li r-rakkmandazzjoni li għamilnilhom biex jirranġaw is-sistema, aċċettawha.

ONOR. JULIA FARRUGIA PORTELLI:  U tawhielkom bil-miktub?

IS-SUR ORLAND BONAVIA: Iva.

ONOR. JULIA FARRUGIA PORTELLI: Ivverifikajtu jekk dan seħħx? Għax dan huwa rapport tal-2016 u aħna qegħdin fl-aħħar tal-2018.

IS-SUR ORLAND BONAVIA:  Normalment il-follow up audits nagħmluhom sentejn jew tliet snin wara. 

ONOR. JULIA FARRUGIA PORTELLI:  Mela wasalna għalih.  Prosit.

IS-SUR ORLAND BONAVIA: L-Internal Audit and Investigation Directorate (IAID) ħadu l-inizjattiva li jivverifikaw li r-rakkmandazzjonijiet tagħna qed jittieħdu on board. Issa nistennew li joħroġ ir-rapport tal-IAID u naraw jekk din ir-rakkmandazzjoni tteħditx.

ONOR. JULIA FARRUGIA PORTELLI: Prosit. Huwa importanti li x-xogħol li qed tagħmlu tant tajjeb intom, tittieħed nota tiegħu.

ONOR. ALEX MUSCAT: Rigward Eurocontrol, hawnhekk qed tiktbu li hija organizzazzjoni inter-governattiva. Hemm fiha rappreżentanza Maltija?

IS-SUR ORLAND BONAVIA: Safejn naf jien ikun hemm bord li jirrappreżenta pajjiżi differenti. Mhux dejjem ikun hemm l-istess pajjiżi, imma jkunu rotating. Fuq kull bord ikun hemm seba’ pajjiżi differenti. Malta, jista’ jkun li tkun rappreżentata forsi seba’ snin oħra.

ONOR. ALEX MUSCAT: Jiġifieri hawnhekk qegħdin nitkellmu fuq double checking ta’ entità governattiva magħmula minn numru ta’ gvernijiet Ewropej.

IS-SUR CHARLES DEGUARA:  B’kumbinazzjoni dalgħodu rċevejt email fejn infurmawni li wasal it-turn tagħna li jkollna awditur fuq il-bord u talbuna ninnominaw l-awditur tagħna.

IS-SUR ORLAND BONAVIA: Ngħaddi issa għal revenue audit ieħor. Kif tafu, fl-2016 kien hemm is-civil unit qiegħed fil-Main Guard u l-accounts department kien fil-Palazz tal-President. Minkejja li d-distanza hija qasira, kien hemm nuqqas ta’ kommunikazzjoni. Sibna li fejn is-civil unit joħroġ kontijiet lil terzi persuni, sakemm ma jsirx pagament, l-accounts department ma jkunx jaf bih. Fil-fatt kienu qed juru bilanċ ta’ €41,000, u meta għamilna l-verifika tagħna sibna li kien hemm €250,000 li l-accounts department ma kenux qed jieħdu into consideration.

ONOR. CLAYTON BARTOLO: Jiġifieri ma jaħdmux fuq bażi ta’ accruals?

IS-SUR ORLAND BONAVIA: Ma kienu qed idaħħlu xejn. L-accounts department kienu jsiru jafu b’kont partikolari meta jsir xi pagament.

ONOR. CLAYTON BARTOLO: Jiġifieri jekk qed nifhem tajjeb ikunu qed jagħmlu bank reconciliation, isibu kont, jistaqsu mingħand min ġie, u jindunaw li jkun ħareġ kont?
 
IS-SUR ORLAND BONAVIA: Biex inkun qed ngħid kollox, din is-sena għamilna l-arrears of revenue u rajna li  ħadu azzjoni biex jirranġaw is-sistema.

ONOR. CLAYTON BARTOLO: Qed tgħid għas-sena 2017?

IS-SUR ORLAND BONAVIA: Iva.

ONOR. CLAYTON BARTOLO: Kif irranġawha? 
IS-SUR ORLAND BONAVIA: Fl-arrears of revenue aħna rajna li fejn qabel kien ikollhom €41,000, għamlu aġġustament u l-ammont tela’ għal madwar €450,000.

ONOR. CLAYTON BARTOLO: Però dak huwa l-aġġustament. Matul is-sena, bħala modus operandi d-differenza hija kbira, to say the least. Matul is-sena bdew jaqbdu l-invoices li jinħarġu mill-uffiċċju?

IS-SUR ORLAND BONAVIA: Aħna ma rajniex x’għamlu din is-sena għax l-arrears of revenue nivverfikawhom fl-aħħar tas-sena. Li rajna hu li għamlu aġġustament biex jieħdu dawn l-ammonti li ma kenux ġew iddikjarati li daħħluhom fir-return. 

IS-SUR CHARLES DEGUARA: Qabel ma kenux ikunu jafu eżattament x’għandhom jieħdu mingħajr sistema ta’ accruals.

IS-SUR ORLAND BONAVIA: Fir-rigward tad-Dipartiment tas-Saħħa u l-mediċini, kif forsi tafu, dawn għandhom is-Central Procurement and Supplies Unit (CPSU) li jieħu ħsieb ix-xiri u t-tqassim tal-mediċini tal-Gvern.  Fl-2016 din il-unit kellha baġit ta’ €94 miljun u l-istock fl-aħħar tas-sena kien madwar €18 miljun. In-nuqqas li sibna fis-sistema ma kienx tort ta’ din il-unit partikolari; meta dawn iqassmu l-mediċini lil entitajiet oħra bħall-Isptar Mater Dei u r-Residenza San Vinċenz de Paule, il-baġit dejjem jittieħed minn fuq il-vot tas-CPSU. Allura dawn l-entitajiet ma jagħtux kas jekk humiex qed jieħdu, pereżempju, mediċina żejda, għax jgħidu li mhux huma qed jidhru, imma qed tidher entità l-oħra. Jiġifieri jista’ jkun li hemm bżonn li dawn l-entitajiet jingħataw baġit għall-mediċini sabiex ikun hemm kontroll fuqhom u ma jeħdux mediċini iktar milli suppost. 

ONOR. CLAYTON BARTOLO: Qed ninnota li jissemmew is-security controls, li fejn jidħlu l-mediċini huma importanti ħafna. 

IS-SUR ORLAND BONAVIA: Iva, fil-fatt huma għandhom l-imħażen f’San Ġwann. Aħna għamilna wkoll verifika fiżika tal-imħażen tagħhom fejn sibna li għal dak li jirrigwarda dangerous drugs kien hemm sigurtà tajba ħafna, fis-sens li jkunu msakkrin u jinfetħu biss minn spiżjar, però għar-rigward ta’ stocks oħra rajna li hemm imħażen li għandhom żewġ entrati u aħna nzertajna nies, bħall-kuntrattur, għaddejjin jippassiġġaw fihom. Security cameras m’għandhomx għax il-union m’aċċettawx li jagħmlu u allura hemm nuqqas ta’ sigurtà. Għalhekk huwa importanti li tittieħed azzjoni.

ONOR. CLAYTON BARTOLO: X’inhi l-opinjoni tal-NAO vis-à-vis dak li ħabbar id-Deputat Prim Ministru, fejn qal li se jidħlu anke robotics fejn tidħol l-ispiżerija tal-Gvern? Kif taħsbu li tista’ tgħin biex iżżid il-kontabilità f’dan il-każ?
IS-SUR CHARLES DEGUARA: Sinċerament m’għandix biżżejjed informazzjoni dwar kif se taħdem is-sistema. Aħna qed ngħidu li dawn huma stocks li jiswew miljuni ta’ ewro, u apparti mill-aspett perikoluż ta’ bniedem li jkollu pilloli li mhux suppost ikunu għandu, hemm ukoll l-aspett tal-finanzi. Aħna naqblu ma’ sistemi li jkun fihom inbuilt mechanisms and inbuilt controls biex jiġi assigurat li ma jkunx hemm teħid ta’ mediċini mingħajr ebda awtorizzazzjoni. Iżjed ma jkun hemm kontrolli fis-sistema aħna iżjed inkunu naqblu magħha. 

ONOR. ALEX MUSCAT: Jekk fhimt sew kull awtorità, kull sentejn jew tliet snin...

IS-SUR CHARLES DEGUARA: Ma jistax ikun kull awtorità! Bħalissa qegħdin naħdmu fuq audit plan għall-2019 u dejjem nippruvaw nifirxu x-xogħol tagħna kemm jista’ jkun.

ONOR. ALEX MUSCAT: Imma b’mod speċifiku fuq is-CPSU, tiftakru meta sar l-audit ta’ qabel dan?

IS-SUR CHARLES DEGUARA: Bl-amment ma niftakarx, però naħseb li sar wieħed xi snin ilu.

IS-SUR NOEL CAMILLERI (Deputat Awditur Ġenerali):  Is-Saħħa dejjem tintlaqat iktar għax għandhom baġit kbir u allura l-materjalità...

ONOR. ALEX MUSCAT: Għandi mistoqsijiet li ma nafx jekk humiex friski jew jekk għandkomx informazzjoni dwarhom hawnhekk. Naħseb li jkun eżerċizzju tajjeb jekk inkunu nistgħu nikkomparaw x’sibtu sitt snin ilu ma’ x’sibtu sentejn ilu. Jien mgħarraf li s-CPSU llum jinsab f’ċentru ġdid f’San Ġwann, filwaqt li qabel kienu sparpaljati f’xi tliet imħażen differenti. Tistgħu tispjegawlna x’sibtu fl-2012 u x’sibtu fl-2016, x’titjib kien hemm, u fejn ma kienx hemm titjib?

IS-SUR ORLAND BONAVIA: Jien inzertajt kont involut ukoll fl-audit li kien sar qabel dan, u nista’ ngħid li sar titjib, fis-sens li fejn qabel il-mediċini kienu jinżammu f’imħażen fil-Marsa – li ma kenux up to standard u kienu ngħataw żmien biex isibu post ieħor –  f’Ta’ Qali u fil-Madliena, illum dawn qegħdin jinżammu f’post wieħed f’San Ġwann.  Li qed ngħidu aħna huwa biex naraw li dejjem titjieb is-siġurtà.

IĊ-CHAIRPERSON:  L-Onor. Cutajar.

ONOR. ROBERT CUTAJAR: Jien xtaqt immur għal dak li hemm f’paġna 138 tar-rapport, fejn hemm ftit punti inkwetanti, u xtaqt nisma’ mingħandkom x’sar dwar dan. F’din il-paġna hemm li fil-verifika li għamiltu sibtu li kien hemm prodotti mediċinali – u hawnhekk allura qegħdin nitkellmu fuq is-saħħa tan-nies – li ma kellhomx data ta’ skadenza, kien hemm items li kienu ilhom skaduti minn Jannar 2014, u kien hemm ukoll items li kienu mmarkati at zero cost. Naħseb li dawn huma tliet punti serji li naħseb li jirrikjedu mhux li sempliċement naqbduhom, imma li naraw x’kienu l-passi li ttieħdu.  Tajjeb ngħid, għal min qiegħed isegwina, li intom sibtu prodotti li jammontaw għall-valur ta’ kważi €326,000 li kienu ilhom skaduti mill-2014. Dawn intom qbadtuhom fl-2016.

IS-SUR CHARLES DEGUARA: Il-kelma “qbadtuhom” ma tantx togħġobni għax aħna m’aħniex hemm biex naqbdu lin-nies, imma qegħdin hemm biex naraw li l-affarijiet jitranġaw, u allura nippreferi ngħid “sibnihom”. Nerġa’ ngħid li din hija biss overview ta’ x’sibna. Il-PAC dejjem ħadem bil-mod li jagħżel xi sitta jew tmien audits mir-rapport, u f’kull seduta jiddiskuti wieħed u jġib nies mill-ministeru konċernat li allura jkunu iżjed f’pożizzjoni li jgħidulkom xi jkun sar minn dakinhar u x’qiegħed fil-fatt isir. Aħna ma nistgħux noqogħdu mmorru kuljum nagħmlu l-istess verifiki; għalkemm nixtiequ, mhuwiex possibbli li nagħmlu dan b’50 ruħ. Dan il-Kumitat huwa importanti għax jagħti valur lix-xogħol tagħna. S’issa dan huwa dokument mejjet, fis-sens li jekk ma jkollniex serħan il-moħħ li sar xi ħaġa dwar dak li sibna aħna, ir-rapport ma jiswa’ xejn, huwa biss karta. Jekk intom tibagħtu għas-senior officials tal-ministeri, kif dejjem għamel dan il-Kumitat, u huma min-naħa tagħhom jagħtukom aġġornament ta’ xi jkun sar, allura tkunu qegħdin tagħtu valur lix-xogħol tagħna. Għalhekk dan il-Kumitat għalina huwa importanti ħafna, għax permezz tiegħu kulħadd ikun jista’ jkun jaf x’azzjoni ttieħdet biex jiġu ndirizzati s-suġġerimenti li nkunu għamilna aħna. 

ONOR. ROBERT ABELA: Sur President, jien xtaqt nagħmel appell biex meta nkunu qegħdin niddibattu rapporti ta’ dan it-tip – u konna aħna stess min-naħa tagħna li ssuġġerejna li jiġi diskuss – ma ninżlux fil-populiżmu għax inkella jibda jiġri li nibdew ngħidu li dawn ir-rapporti ma niddiskutuhomx. Fejn jidħlu rapporti li jkunu investigattivi wieħed jifhem li jkun hemm kemmxejn ta’ daqqa politika, però dan m’għandux ikun meta nkunu qegħdin niddibattu rapporti bħal dan li għandna quddiemna. Naħseb li l-punt tal-Awditur Ġenerali kien biex nagħmlu xi ħaġa ħalli ntejbu s-sistema. Ebda sistema ma hija perfetta, u anke jekk jiġu implimentati l-miżuri kollha li jiġu ssuġġeriti, issir verifika sentejn oħra, u xorta jifdal x’jitjieb aktar għax dan huwa proċess fluwidu għax minn żmien għal żmien ikun hemm żviluppi ġodda.  Għalhekk jien nappella biex il-funzjoni ta’ dan il-Kumitat ma jħalluhiex issir waħda partiġġjana, jew partiġġjana biss, imma nagħmlu eżerċizzju li fl-aħħar mill-aħħar jissarraf f’sistema amministrattiva aħjar. Jiġifieri l-appell tiegħi huwa – naturalment jista’ ma jitteħidx – li nagħmlu leġiżlatura fejn dan il-Kumitat jiffunzjona ftit differenti minn żmenijiet oħra. 

ONOR. JULIA FARRUGIA PORTELLI: Biex norbot ma’ li qed jgħid l-Onor. Abela, irrid ngħid li l-Awditur Ġenerali ta l-eżempju ta’ kif f’każ partikolari sar eżerċizzju fl-2012 – żgur li dak iż-żmien ma kienx hemm amministrazzjoni Laburista – u reġa’ sar audit fl-2016 fejn ġie nnutat titjib, għalkemm ma kienx biżżejjed. Naħseb li l-ispirtu ta’ dan il-Kumitat għandu jkun li fejn hemm bżonn, jinnota t-tbeżbiża, u jekk kien hemm – ma nafx kienx hemm – każijiet fejn fl-2012 l-Awditur Ġenerali sab rebus ta’ tant persentaġġ, u fl-2016 dak ir-rebus żdied u mhux naqas, allura mbagħad ikun fl-obbligu ta’ kull wieħed u waħda minna biex nagħmlu l-istatements b’saħħithom li hemm bżonn isiru.

IS-SUR CHARLES DEGUARA: Onor. Farrugia Portelli, naqbel miegħek f’dak li għadek kemm għedt. Wieħed irid jagħmel distinzjoni bejn il-politiku u l-eżekuttiv; il-politiku jagħti direzzjoni politika, kif għandu jkun, u l-eżekuttiv jimplimenta dik id-direzzjoni politika. F’dawn it-tip ta’ rapporti l-focus tagħna jkun dejjem l-eżekuttiv. M’iniex qed ngħid li ma jkunx hemm ċerti nuqqasijiet jekk id-direzzjoni politika ma tkunx waħda tajba, biss l-enfasi tax-xogħol tagħna hija fuq l-aspett amministrattiv u eżekuttiv.  Meta intom tibagħtu għas-segretarji permanenti – u jien naf għax fil-passat kont segretarju permanenti ta’ ministeru u kienu jibagħtu għalija wkoll –... Huwa tajjeb li s-Servizz Pubbliku is held to account mill-PAC. Jien kelli x-xorti nattendi laqgħat tal-PAC tal-Ingilterra, fejn isejħu anke nies bħaċ-chairpersons tal-BBC u nies oħra li huma powerful ħafna.  Is-saħħa tal-PAC qiegħda fil-fatt li jista’ jibgħat għas-segretarji permanenti u għas-senior officials u jagħmlilhom mistoqsijiet dwar xi jkun sar abbażi tar-rapporti tagħna. Naħseb li hemmhekk il-PAC għandu saħħa enormi biex jassigura li jsir progress.

IĊ-CHAIRPERSON: Naħseb li dak huwa l-animu tal-laqgħa tal-lum, u m’hemm ebda raġuni għalfejn ma nagħmlux dak kollu li qed tipproponi inti li jsir.

ONOR. ROBERT ABELA: Sur President, kollox jiddependi minn x’se jiġri għada. Jekk se jkun hawn xi ħadd li jaqbad is-seduta tal-lum u jipprova jitfagħha ‘l hawn jew ‘l hemm, allura tiġi seduta oħra u ma nerġgħux nagħmlu dan l-eżerċizzju, mentri jekk l-approach ikun wieħed matur...

IS-SUR CHARLES DEGUARA: Se ngħaddi battuta b’nofs ċajta imma b’serjetà.  Dan l-aħħar, jien flimkien mal-Onor. Chris Said u l-Onor. Rosanne Cutajar, kellna laqgħa fl-Isle of Man dwar kif l-NAO u l-PAC jistgħu jaħdmu f’daqqa – fil-fatt qassamt xi Minuti ta’ din il-laqgħa, imma ma nafx jekk waslux għandkom – u ċ-Chairman tal-PAC f’ħin minnhom qal li jekk il-Membri tal-PAC iridu li l-Kumitat jaħdem tajjeb, huma u deħlin fil-kamra għandhom ineħħu t-tessera tal-partit u jerġgħu jiġbruha huma u ħerġin. Ovvjament il-messaġġ tiegħu kien li kemm jista’ jkun l-issues li jkunu qegħdin jiġu diskussi ma jkunux politiċizzati. Jien nifhem li intom politiċi u għandkom il-funzjonijiet tagħkom x’taqdu, però naħseb li jekk inżommu din id-diskussjoni iżjed fuq livell tekniku, inkunu qed nagħmlu ġid lis-Servizz Pubbliku.

IĊ-CHAIRPERSON:  Dik hija l-idea.  L-Onor. Cutajar.

ONOR. ROBERT CUTAJAR: Biex anke nwieġeb lill-kollega l-Onor. Abela, irrid ngħid li assolutament ma ridtx inkun, la populist u wisq anqas partiġġjan.  Għaddejna numru ta’ kapitli u ma kkummentajtx dwarhom, però fuq dan ridt niġbed l-attenzjoni għax huwa relatat mas-saħħa tan-nies.  ’Il hinn minn x’jista’ jiġri għada u pitgħada, naħseb li jekk hemm dawn in-nuqqasijiet, huwa importanti li tittieħed azzjoni minn min hu responsabbli għax din mhijiex kwestjoni ta’ politika, imma qegħdin nitkellmu fuq mediċinali. 

ONOR. ROBERT ABELA:  Imma bir-rispett kollu, min qallek li kienu qed jintużaw xi mediċinali skaduti? Għax din donnha ġiet spinned ta’ taħt fuq! 

ONOR. ROBERT CUTAJAR: M’għedtx hekk jien. 

IĊ-CHAIRPERSON: Ippermettuli għax inkella se nitilfu dak kollu li ppruvajna nibnu fl-aħħar ħames minuti. Dan huwa rapport li ilu fil-public realm kważi sena. Li qed nagħmlu tajjeb fil-laqgħa tal-lum huwa li qegħdin nitkellmu fuq rapport li ġie ppubblikat u li probabbilment ħadd ma qabdu.  Għax la qabditu l-media, la ftaħar bih il-Gvern, u lanqas ma wżatu l-Oppożizzjoni biex tikkritika lill-Gvern, imma aħna llum qegħdin hawnhekk biex nitkellmu fuq il-ħafna numri li jirriżultaw minn dan ir-rapport. L-interpretazzjoni politika trid tibqa’ ssir u allaħares ma nagħmluhiex għax inkella nkunu mumji. Aħna qegħdin hawnhekk biex nagħtu interpretazzjoni politika, naturalment b’rispett lejn l-opinjoni tal-parti l-oħra; jista’ jkun hemm aktar minn kulur wieħed tal-istampa, imbagħad il-poplu jagħmel il-ġudizzju hu. Aħna għandna l-obbligu li nwasslu din l-informazzjoni bl-aħjar mod – sfortunatament bil-frekwenza li niltaqgħu u bil-mod kif noperaw fejn kultant naqbdu suġġett u nibqgħu għaddejjin ad aeternum fuqu... – u tajjeb li we highlight x’joħroġ mir-rapport, u anke, jekk hemm bżonn, tingħata interpretazzjoni politika dwar kemm hu tajjeb jew ħażin il-Gvern, u kemm hija ħażina jew inqas tajba l-Oppożizzjoni, imbagħad il-poplu jiġġudika. Ma naħsibx li għandna naslu fi stat fejn ma nagħtux interpretazzjoni ta’ dak li żgur kulħadd kapaċi jinterpreta. 

IS-SUR CHARLES DEGUARA: Sfortunatament, dawn il-każijiet jiġru f’ħafna pajjiżi.  Naħseb li ħafna minnkom qegħdin issegwu l-istorja tal-Ingilterra, fejn pazjenti ngħataw demm ikkontaminat bl-HIV u eluf ta’ nies spiċċaw ikkontaminati bil-virus. Sfortunatament, dawn huma żbalji amministrattivi li importanti li noqogħdu attenti li ma jseħħux. 

IĊ-CHAIRPERSON: Però jtiru l-irjus tal-politiċi meta jsiru dawn l-affarijiet. 

IS-SUR ORLAND BONAVIA: Se nitkellem issa fuq il-vot li jingħata lill-iskejjel tal-Knisja. F’dan l-audit ma dħalniex fl-aspett edukattiv imma fl-aspett finanzjarju biex in-nies ikunu konxji kif l-ispiża dejjem tikber. Bejn l-2007 u l-2008 l-ispiża kienet ta’ €32 miljun, filwaqt li bejn l-2016 u l-2017 din telgħet għall-€63 miljun, jiġifieri prattikament irduppjat. Allavolja l-ammont ta’ studenti kulma tela’ kien bi 3%, il-cost ta’ kull student, minn €1,900 tela’ għal €3,700. 

IĊ-CHAIRPERSON: Imma dik hemm formula kif tinħadem.  Hux hekk?  X’inhi r-raġuni għalfejn il-figura sparat daqshekk ‘il fuq? 

IS-SUR CHARLES DEGUARA: Din hija kwestjoni ta’ attitudni u jekk taqra r-rapporti tara li din hija tema rikorrenti kważi f’kull rapport. Fid-dipartimenti tal-Gvern hemm qisu l-attitudni ta’ li la hemm il-flus, meta tiġi claim naqbdu u nħallsu mingħajr ma niċċekkjaw. Allaħares fil-ħajja privata tagħna kif nirċievu kont immorru niġru nħallsuh!  Is-sezzjoni rispettiva, kienu qed jirċievu claim mill-Kurja, u jħallsuha mingħajr ma jiċċekkjawha. 

IĊ-CHAIRPERSON: Xi claims jirċievu? 
IS-SUR ORLAND BONAVIA: Il-problema li sibna hija li ma tawniex budget allocation li kienet taqbel ma’ dan l-ammont u sibna wkoll li lanqas issir rikonċiljazzjoni u l-monthly claims ma kenux jiġu ssostanzjati. 

IĊ-CHAIRPERSON: Sal-punt li ċ-ċifra rduppjat. 

IS-SUR ORLAND BONAVIA: Hekk hu. 

IS-SUR CHARLES DEGUARA: Jien m’iniex qed ngħid li t-talbiet tal-Kurja mhumiex tajbin, biex ma ninftehimx ħażin, imma qed ngħid li uffiċjal pubbliku għandu jiċċekkjaha invoice qabel jgħaddiha biex titħallas. 

IĊ-CHAIRPERSON: U rriżulta li dan iċ-checking ma jsirx? 

IS-SUR CHARLES DEGUARA: Le, ma jsirx. 

IĊ-CHAIRPERSON: Imma s-sistema ta’ kif il-Gvern jiffinanzja l-iskejjel tal-Knisja mhijiex sistema li toħroġ invoice, fis-sens li hemm ir-regoli dwar x’jista’ jiġi invoiced, u l-formola kif tinħadem. Jiġifieri qed nifhem li hemm struttura kif tiġi operata. 

IS-SUR ORLAND BONAVIA: In-nuqqas hu li ma kienx hemm dokumentazzjoni li tissapportja l-budget allocation li kellhom. 

ONOR. ALEX MUSCAT: Budget allocation annwali qua budget bħala line item? 

IS-SUR ORLAND BONAVIA: Iva, bħala line item. 

ONOR. ALEX MUSCAT: Jiġifieri bejn l-2016 u l-2017 intom kontu f’pożizzjoni li tistgħu tgħidu li tħossukom sodisfatti li ngħataw b’€60 miljun servizzi mill-Knisja lill-Istat? Wasaltu sa dak il-punt, jew le? 

IS-SUR CHARLES DEGUARA: M’għandniex informazzjoni biżżejjed biex ngħiduha. 

ONOR. CLAYTON BARTOLO: Jiġifieri qegħdin tgħidu li mis-substantive testing li jkun sar ma tkunx intlaħqet il-materiality threshold? 

IS-SUR CHARLES DEGUARA: Aħna qegħdin hawn biex nagħtukom assigurazzjoni – u jekk ma nagħtuhielkomx inkunu qegħdin nonqsu – li kull ċenteżmu li ntnefaq mill-ispiża pubblika ntnefaq sew u kif suppost. Meta jkollok uffiċjali ta’ sezzjoni jammettu magħna li malli jirċievu kont, jaqbdu u jħallsuh… 

ONOR. CLAYTON BARTOLO: U inti duty bound li tgħidilna dan. 

IS-SUR CHARLES DEGUARA: Hekk hu.  U dak għalina huwa concern kbir. 

ONOR. CLAYTON BARTOLO: M’għandekx reasonable assurance? 

IS-SUR CHARLES DEGUARA:  Jekk huma stess jammettu! Lilna wegħduna li se jibdew jagħmlu ċ-checking, issa nħallu sena jew sentejn u naraw x’se jkun sar mill-figuri. 

ONOR. CLAYTON BARTOLO: Din xi ħaġa li kienet minn dejjem hekk? 

IS-SUR CHARLES DEGUARA: Aħna ċċekkjajniha fl-2016. 

ONOR. CLAYTON BARTOLO: Ħa nerġa’ mmur għall-mistoqsija li saret mill-Onor. Abela qabel.  Qabel dan l-audit sar xi audit fi żmien ieħor? 

IS-SUR CHARLES DEGUARA: Fuq dan is-settur ma naħsibx li sar, però għalina ma tagħmilx differenza għax jekk xi ħaġa hija ħażina, hija ħażina, setgħet kienet qabel u setgħet kienet wara, l-importanti hu li nirranġawha. 

ONOR. CLAYTON BARTOLO:  Hekk hu. Saret meta saret, ma tagħmilx differenza għax jekk hemm flaw hemm flaw. Anzi at this point jien inżajt il-kappell politiku u lbist il-kappell… 

ONOR. ALEX MUSCAT: Ħa nagħmel ftit mistoqsijiet. Intom kontu f’pożizzjoni li tivverifikaw jekk mill-Kurja ħarġux bi €63 miljun f’invoices? 

IS-SUR CHARLES DEGUARA:  Ma stajniex nagħmlu dan fil-perjodu tal-audit. 
ONOR. ALEX MUSCAT: Iżommu records tal-invoices li jħallsu? 

IS-SUR ORLAND BONAVIA: Invoice ikollhom imma ma jkollhomx biżżejjed dettall li tista’ tqabbel. 

ONOR. ALEX MUSCAT: Imma f’din is-sena partikolari, jiġifieri fl-2016, saret verifika min-naħa tagħkom jekk ġewx invoiced €63 miljun? 

IS-SUR ORLAND BONAVIA: Il-pagamenti li saru kienu għal €63 miljun, jiġifieri daqshekk ħallsuhom.  

ONOR. ALEX MUSCAT:  Imma kien hemm bi €63 miljun irċevuti? 

IS-SUR ORLAND BONAVIA: Nassumu li kien hemm, imma ma kenux issostanzjati biżżejjed b’informazzjoni. 

IS-SUR CHARLES DEGUARA: Nassumu li kien hemm.  Allaħares ħallsu €63 miljun u lanqas kien hemm invoices għalihom! 

ONOR. ROBERT ABELA: Jiġifieri jien qed nifhem li intom ma sibtux diskrepanza imma sibtu li ma kienx hemm verification tal-invoices. 

ONOR. NOEL CAMILLERI:  Pereżempju, jekk il-Gvern qed iħallas is-salarji tal-iskejjel tal-Knisja, iridu jaraw li hemm “daqstant” numru ta’ teachers, “daqstant” numru ta’ materjal, “daqstant” numru ta’ fattigi, jew whatever. 

ONOR. ROBERT ABELA: Jiġifieri li dejjaqkom kienet il-preżunzjoni li l-invoices li ntbagħtu kienu korretti. 

IS-SUR CHARLES DEGUARA: U din hija perikoluża mhux biss f’dan il-każ għax jekk min qed jagħti servizz jaf li se jibgħat kont li mhux se ċċekkjat...  Nieqaf hemm. 

ONOR. JULIA FARRUGIA PORTELLI: Jien naħseb li we have to instill il-prinċipju bażiku f’kull impjegat f’kull ministeru u awtorità, li meta jixtru xi ħaġa jridu jimxu bl-istess mod daqslikieku qed jixtruha għalihom.  Jien ma nistħix ngħid li għal ċerti servizzi li kelli bżonn id-dar ġibt sitt quotations. Mhux dak ifisser l-għaqal? U jien naħseb li dak huwa l-prinċipju li għandna naddottaw. 

IS-SUR CHARLES DEGUARA: Ma nistax naqbel miegħek aktar. Kieku nimxu hekk kieku… 

IĊ-CHAIRPERSON: Ngħaddu għas-Civil Protection. 

IS-SUR ORLAND BONAVIA: Fil-capital expenditure audit li għamilha fid-Dipartiment tal-Protezzjoni Ċivili sibna li wieħed mit-tenders partikolari, li kien jammonta għal bejn wieħed u ieħor €1.2 miljun, ingħata lil kumpanija barranija biex tipprovdi sitt fire engines u l-foam. 

IĊ-CHAIRPERSON: Intom eżaminajtu din it-tender u sibtu dan, jew eżaminajtu t-tenders kollha u rriżulta dan? 

IS-SUR ORLAND BONAVIA: Għażilna sample, imma minn dawk li għażilna, wieħed li  spikka kien dan it-tender partikolari. Sibna li dawn il-fire engines ġew delivered seba’ xhur tard, u filwaqt li d-dipartiment għamel tajjeb li waħħalhom l-ogħla multa, li hija €120,000, sibna li meta dawn kienu marru jiċċekkjawhom barra minn Malta sabu li kellhom xi problema, u meta ġew Malta xorta kellhom il-problemi.  Barra minn hekk, id-delivery saret f’Diċembru 2016 u sakemm konna għadna hemmhekk, dawn l-inġenji kienu għadhom mhumiex fully operational. Sibna wkoll li kien hemm perjodu ta’ ġimagħtejn jew tliet ġimgħat fejn dawn kienu skoperti mill-bank guarantee, jiġifieri kieku ġrat xi ħaġa ma kienu jieħdu xejn.  Sal-lum ma nafux x’ġara minn dawn l-inġenji u jekk humiex operational  u functional. 

ONOR. JULIA FARRUGIA PORTELLI: Fil-file sibtu xi tip ta’ trail ta’, pereżempju, legal actions li setgħu ttieħdu mid-Dipartiment tal-Protezzjoni Ċivili? 

IS-SUR ORLAND BONAVIA: Il-€120,000 late penalty qatgħuhielhom mill-ammont li kellhom jagħtuhom u kellhom ukoll il-bank guarantee biex jekk ma jiġux isewwuhom ikunu jistgħu jiġbdulhom sa €119,000 oħra. 

ONOR. CLAYTON BARTOLO: Wara li kienet skoperta din, ġiet imġedda l-bank guarantee? 

IS-SUR ORLAND BONAVIA: Iva, ġiet imġedda. Ngħaddi issa għall-findings li sibna fuq id-Detention Services. Hawnhekk sibna li r-regolamenti ta’ xiri tas-Servizz Pubbliku kienu kontinwament qed jiġu maqbużin, jiġifieri ma kenux qed jiġu osservati, u sibna wkoll li tender partikolari li kienet ħarġet fl-2010 lil catering company biex tipprovdi l-ikel għal third country nationals fil-closed detention centres, baqgħet tiġi mġedda u sal-2016 kienet għadha għaddejja. Minn tender ta’ €11.3 miljun, il-kuntratt ġie mġebbed għal €14.3 miljun, u minħabba li kienu naqsu l-immigranti li bdew jiġu Malta beda jintuża wkoll għall-ħabs u l-open centres. Dak kien l-ikbar nuqqas li sibna, ċioè li dan it-tender baqa’ jiġi mġebbed u estiż qisu ma jispiċċa qatt. 

ONOR. ROBERT ABELA: Però s-servizz kien qed jingħata.  Hux hekk? 

IS-SUR ORLAND BONAVIA: Iva. Ngħaddi issa għall-audit u l-findings fuq il-Junior College. Hawnhekk għamilna audit fuq il-pagi u sibna li hemm academic resources fund biex l-għalliema jibqgħu updated mal-curriculum u biex jippromwovu s-suġġett tagħhom. Kull għalliem kien qed jingħata €2,000, u allavolja d-dipartiment tal-finanzi kellu responsabilità biex jagħmel random audit check biex jara li dawn il-fondi qed jiġu supported b’riċevuti, sibna li ma tantx kienu qed jagħmlu dan iċ-checking.
 
IĊ-CHAIRPERSON:  Jiġifieri kull persuna fl-academic staff kienet qed tingħata ammont ta’ flus fil-bidu tas-sena? Kienet lump sum jew somma li tingħata b’mod gradwali? 

IS-SUR ORLAND BONAVIA: M’iniex ċert jekk tingħatax f’daqqa jew iqassmuhielhomx matul is-sena. 

IĊ-CHAIRPERSON: U x’irriżulta?

IS-SUR ORLAND BONAVIA: Irriżulta li ma jiċċekkjawx jekk ikunx hemm irċevuti, jew jekk l-irċevuti jagħmlux sens. 

IĊ-CHAIRPERSON: Imma l-grant kienet marbuta ma’ xi kundizzjonijiet? Jiġifieri dawn jingħataw “X” amount allowance imbagħad fl-aħħar tas-sena, jew perjodikament, jagħtu rendikont ta’ kif użaw dik l-allowance? 

IS-SUR ORLAND BONAVIA: Huma jridu jużawhom biex jibqgħu aġġornati mal-kurrikulu tagħhom u għall-promozzjoni tas-suġġett tagħhom fl-iskejjel. 

IĊ-CHAIRPERSON:  U hemm mekkaniżmu dwar x’jiġri jekk ikun hemm min ma jonfoqhomx? 

IS-SUR ORLAND BONAVIA:  Suppost li jeħduhomlom lura. 

IĊ-CHAIRPERSON:  U f’dan iċ-check li għamiltu, irriżultalkom li dan seħħ? 

IS-SUR ORLAND BONAVIA: Le, li sibna kien li ma kenux qed jiċċekkjaw jekk hemmx dokumenti, jiġifieri seta’ ma kienx hemm dokumenti u xorta tawhom il-flus. 

IĊ-CHAIRPERSON: Jiġifieri ġie assumed li kulħadd nefaqhom. 

IS-SUR ORLAND BONAVIA: Eżatt. 

IS-SUR CHARLES DEGUARA:  Jien naħseb li din l-attitudni ta’ nuqqas ta’ checking qisu money no problem, tiġi invoice u taqbad u tħallas, hija ħażina, u kif qalet l-Onor. Farrugia Portelli, jekk m’aħniex se nqisu l-fondi pubbliċi bħala l-fondi privati tagħna, m’aħniex se nirranġaw l-affarijiet. Ma nixtieqx nagħti l-impressjoni li kulħadd għandu din l-attitudni, għax fil-fatt hawn ħafna fis-Servizz Pubbliku li jaħdmu tajjeb u joqogħdu attenti kif jonfqu. 

ONOR. ROBERT ABELA: Fil-verità dan għandu jiġi minn min qed jirċievi l-allowance. 

IS-SUR CHARLES DEGUARA: Imma jekk dak li jkun jinduna li m’hemmx checking...  In-natura umana hija dik li hi. 

IĊ-CHAIRPERSON:  Tista’ tkompli, Sur Bonavia.

IS-SUR ORLAND BONAVIA:  Kull sena nippruvaw immorru sa Għawdex u din id-darba għamilna audit fejn ippruvajna nolqtu l-edukazzjoni u ċċekkjajna l-inventarju u t-tindif fl-iskejjel. Mill-physical inspection li għamilna f’erba’ skejjel sibna li l-maġġoranza tal-inventory items ma kenux tagged fiżikalment, jiġifieri ma kellhomx il-code magħhom. Sibna wkoll li fejn kienu tagged, jekk fid-database li pprovdewlna jgħidu li kienu f’kamra “X”, sibnihom f’kamra “Y”. Meta fittixna għall-inventory list – li hija dik il-karta li suppost ikollok fuq barra tal-kamra biex turi x’għandek f’dik il-kamra – l-unika kamra minn sebgħa fejn sibna waħda, kienet updated l-aħħar fit-8 ta’ Jannar 2007 u allura ma kenitx tirrifletti l-affarijiet li kien hemm f’dik il-kamra. Sibna wkoll kamra partikolari mimlija affarijiet imkissrin li suppost kellhom jiġu written off.  Normalment biex l-affarijiet jiġu written off suppost li jkunu approvati skont l-ammont, li tibqa’ tiela’ sas-segretarju permanenti. Qisu kulħadd jibqa’ jipposponi li jagħmel write offs, jitfgħuhom f’kamra mitluqin u allura ma jkunux jafu x’affarijiet għandhom li m’għandhomx aktar użu. 

IĊ-CHAIRPERSON: Naħseb hija realtà li hemm numru ta’ skejjel fejn it-tiġdid tal-għamara, tal-iskrivaniji, eċċ., waqa’ lura. Meta tkellimtu mal-heads of school għalxiex attribwew dan? Għax m’hemmx baġit? Għax hemm wisq burokrazija? 

IS-SUR ORLAND BONAVIA: Ħafna drabi minħabba nuqqas ta’ ħin. 

IĊ-CHAIRPERSON: X’jiġifieri “nuqqas ta’ ħin”? 

IS-SUR ORLAND BONAVIA: Għax biex tagħmel ir-write offs normalment trid tikteb lid-dipartiment f’Malta u ġġib l-approvazzjoni mis-segretarju permanenti  jew mid-direttur, skont l-ammont.  Ħafna drabi jitfgħuhom f’din il-kamra, u jekk jiktbulhom u ma jirrisponduhomx jintesew u jibqgħu dejjem jakkumulaw. 

IĊ-CHAIRPERSON:  Tinqabad fil-burokrazija tal-oġġett. 

IS-SUR ORLAND BONAVIA: Hekk hu. 

IS-SUR CHARLES DEGUARA:  Dawn huma affarijiet li jidhru żgħar, imma l-equipment li għandhom illum l-iskejjel governattivi jiswa l-flus, u jekk m’għandekx daqsxejn ta’ kontroll fuq dawn l-assets m’għandek xejn. 

ONOR. JULIA FARRUGIA PORTELLI: U lanqas tista’ tagħmel depreciation.

IS-SUR NOEL CAMILLERI: Din hija waħda mill-affarijiet li nsibu mas-Servizz Pubbliku kollu, jiġifeiri l-Gvern litteralment ma jafx x’valur għandhom l-assi tiegħu u allura jekk ma tafx il-valur tal-assi, la tista’ tagħmel, kif qalet tajjeb l-Onor. Farrugia Portelli, id-depreciation tagħhom, la tista’ timmaniġġjahom aħjar, u lanqas taf meta tkun spiċċat il-life span tagħhom.  Ħafna drabi jgħidulna għax qed naqbdu ma’ affarijiet bħall-inventarju, imma rridu nifhmu li meta nitkellmu fuq inventarju, qegħdin nitkellmu fuq  assi.  U jekk ma nagħtux kas dawn l-affarijiet, imbagħad nistgħu ma nagħtux kas l-assi li hemm fis-settur tas-saħħa u f’setturi oħrajn. Ultimately, kif dejjem ngħidu, l-ikbar assi li għandu l-Gvern hija l-art, u din għadna sal-lum mingħajr il-valur tagħha u anke mingħajr il-valur tal-proprjetajiet li għandu l-Gvern, jiġifieri that’s why we emphasise fuq dawn l-affarijiet. 

IS-SUR CHARLES DEGUARA: Apparti minn hekk, jekk se jidħol l-accrual accounting u d-dipartimenti jridu jagħmlu balance sheet, huwa importanti li tkun taf kemm jiswa l-equipment għax mill-bqija kif se tagħmel il-balance sheet? 

IS-SUR ORLAND BONAVIA: Fuq it-tindif irridu nirrimarkaw li peress li l-iskola ta’ San Lawrenz hija żgħira u hemm ftit studenti, l-ispiża għal kull student telgħet għal €360 fis-sena filwaqt li l-istess spiża għall-iskola tan-Nadur kienet ta’ €60 biss. 

IĊ-CHAIRPERSON:  U kemm hemm studenti f’dawn l-iskejjel? 

IS-SUR ORLAND BONAVIA: Naf li f’ta’ San Lawrenz hemm ftit studenti, għalhekk l-ammont tela’ daqshekk. 

ONOR. CLAYTON BARTOLO: Sur President, jista’ jkun li l-cost huwa l-istess, jew qrib l-istess, imma jekk għandek inqas studenti ovvjament se jiġi ogħla. It’s a mathematical equation. 

ONOR. CHRIS SAID: Xorta għandek diskrepanzi bejn ċerti skejjel li huma tal-istess daqs.  Jekk, pereżempju, tieħu x-Xagħra u n-Nadur, li huma skejjel primarji li bejn wieħed u ieħor hemm l-istess ammont ta’ studenti fihom, issib li l-ispiża hija d-doppju. Probabbilment jekk ikollok id-doppju cleaners l-ispiża se tiġi d-doppju għax il-pagi huma d-doppju. 

IĊ-CHAIRPERSON: Identifikajtu x’wassal għal din id-diskrepanza, jekk huwiex ir-ratio u jekk hemmx relazzjoni? Intom tgħidu li r-relazzjoni qiegħda one cleaner to 20 students.  Hhemm xi kriterju biex tiddetermina kemm trid studenti biex tiġġenera “tant” bżonn ta’ cleaners? 

IS-SUR ORLAND BONAVIA: Apparti l-ammont ta’ studenti hemm ukoll id-daqs tal-iskola. 

IĊ-CHAIRPERSON: Li hu fattur ukoll.

IS-SUR ORLAND BONAVIA: Hekk hu.  Pereżempju, għalkemm San Lawrenz hija skola mdaqqsa u hemm ftit tfal, xorta jrid ikun hemm cleaners biex inaddfu. 

ONOR. CHRIS SAID: L-average ta’ tfal f’kull klassi fl-iskola ta’ San Lawrenz huwa ta’ erba’ jew ħames studenti, però l-klassi xorta trid titnaddaf kuljum. 

IS-SUR CHARLES DEGUARA: Jien naħseb li l-issue hija waħda ta’ policy, jiġifieri hemm bżonn insibu trade off bejn li t-tfal ikunu akkomodati tajjeb u jekk jista’ jkun ma jkunux fi skola ‘l bogħod ħafna, u fl-istess ħin ma ninjorawx l-aspett finanzjarju. Però aħna ma nistgħux nidħlu f’policy issue, dak huwa xogħol il-ministeru. 

ONOR. CHRIS SAID: Hija kwestjoni ta’ jekk inti tqisx li skola primarja f’lokalità hijiex parti mill-identità tal-lokalità. 

IS-SUR CHARLES DEGUARA: Imma għal dak hemm prezz xi tħallas. 

ONOR. CHRIS SAID: Hemm min jargumenta wkoll li mhux tajjeb għat-tfal li jkunu fi klassi żgħira u jkunu mal-istess tlieta jew erba’ studenti s-sena kollha.  Min-naħa l-oħra, għalfejn ċerti skejjel li jkunu mfawrin bit-tfal ma jistgħux jibagħtu tfal f’dawn it-tip ta’ skejjel żgħar meta d-distanzi huma qosra. 

IS-SUR CHARLES DEGUARA: Pereżempju, żewġ minuti ‘l bogħod mill-iskola ta’ San Lawrenz hemm l-iskola tal-Għarb. Huwa worth it li jkollok żewġ skejjel tant viċin ta’ xulxin? Jekk it-teżi tiegħek hija li huwa importanti li kull lokalità jkollha skola tagħha whatever the cost… 

ONOR. CHRIS SAID: Qed ngħid għall-iskejjel primarji mhux sekondarji. Finalment hija kwestjoni ta’ policy, però t-tnejn fihom it-tajjeb u l-ħażin.  Li jkollok lokalità li ma jkollhiex skola primarja naħseb li… 

ONOR. JULIA FARRUGIA PORTELLI: Jekk qed nifhmek tajjeb, wieħed għandu jiddibatti jekk skola ċkejkna li ma jmorrux fiha ħafna tfal għandhiex tingħalaq u minflok, it-tfal imorru fi skola oħra li tkun viċin. 

ONOR. CHRIS SAID:  Jien naħseb li b’hekk tkun neħħejt parti mill-identità ta’ dik il-lokalità. 

IS-SUR CHARLES DEGUARA: Hija policy decision. 
ONOR. CHRIS SAID: Però hemm affarijiet oħra x’jistgħu jsiru. Pereżempju, fl-iskola primarja tax-Xewkija, għalkemm din hija waħda mill-ikbar lokalitajiet ta’ Għawdex, ftit hemm studenti għax ħafna mill-istudenti tax-Xewkija jmorru fi skejjel primarji oħra. Bħalissa f’Għawdex hemm craze biex kulħadd imur fl-iskola primarja tar-Rabat għax ingħatat it-timbru ta’ happy school u allura hemm l-iskola tar-Rabat fejn il-klassijiet huma verament ippakkjati u hemm problema ta’ nuqqas ta’ spazju, imbagħad hemm skejjel primarji sbieħ u arjużi bħalma huma dawk ta’ San Lawrenz u taż-Żebbuġ, li prattikament huma vojta. 

IS-SUR ORLAND BONAVIA: Ħalli ndur issa fuq il-Malta Film Commission. Kif tafu, il-Malta Film Commission tingħata fond ta’ flus biex jagħtu rebates lill-film production companies sabiex jiġu jiffilmjaw u jużaw is-servizzi f’Malta, u għall-2016 din iċ-ċifra telgħet għal €15.6 miljun. Li rajna nuqqas kien li fejn għandhom jiġbru taxxa bħall-income tax fuq il-pagi tal-extras u fejn forsi jiġbru VAT tas-servizzi li jipprovdu l-providers lil dawn il-production companies, ma tantx kien jidher li hemm kontrolli. Meta ċċekkjajna mal-Inland Revenue biex naraw jekk jaqblux l-FS3s li ġew claimed mill-production companies u li ġew iddikjarati, sibna li kien hemm diskrepanzi bejniethom. Sibna wkoll li l-maġġoranza tal-invoices li pprovdew dawn is-service providers lill-film production companies kienu computer generated documents, jew dokumenti li pprovdew il-production companies  stess u ħafna mill-invoices kienu enumerati kollha “1”.  Jiġifieri jekk ikun hemm aktar kontrolli mill-Malta Film Commission, bl-għajnuna tad-dipartiment tat-taxxa, forsi nkunu aktar ċerti li niġbru t-taxxa dovuta lill-Gvern. 

Rigward Mater Dei Hospital, l-ispiża  tal-contractual services fl-2016 kienet dejjem tiela’. 

IĊ-CHAIRPERSON: Forsi tispjegalna ftit meta tgħid “contractual services” x’jinkludu jew x’jeskludu? 

IS-SUR ORLAND BONAVIA: Contractual services huma dawk il-kuntratti, pereżempju, fejn ikollok airconditioners, ikun hemm bżonn il-maintenance tagħhom u tqabbad lil dak il-kuntrattur biex jagħmlilhom il-manutenzjoni. 

IĊ-CHAIRPERSON: Jinkludu wkoll security? 

IS-SUR ORLAND BONAVIA: Jinkludu security, il-car park, il-cleaning, u servizzi kuntrattwali oħra li jibqgħu għaddejjin sena wara l-oħra. Sibna wkoll li l-baġit tal-Isptar Mater Dei kull sena jinqabeż. Dħalna b’mod partikolari fuq il-provision għall-car park fejn konċessjoni li ngħatat fl-2007 kienet inbidlet minħabba li kienu naqsu l-parking fees u l-Gvern kien spiċċa ħafer l-annual concession fee ta’ €300,000, apparti telf ieħor li kien ġarrab. Aħna sibna li dan il-kuntratt baqa’ għaddej allavolja kien għall-ħames snin, u meta għamilna l-audit fl-2017 kien għadu in vigore.  Naf li dan l-aħħar ħarġet concession ġdida, però ma nistax nikkummenta dwar jekk dawn l-issues tawx kashom u l-flus ġewx rikoverati, għax ma nafx id-dettalji. 

L-aħħar audit kien dwar organiżżazzjonijiet volontarji li jingħataw fondi mill-Ministeru għad-Djalogu Soċjali. Fil-fatt jingħataw madwar €770,000 sabiex jippromwovu kultura ta’ volontarjat u kooperazzjoni bejn l-għaqdiet lokali u dawk internazzjonali, u jingħataw fondi wkoll bħala civil society fund lill-organiżżazzjonijiet biex jaffiljaw ruħhom ma’ għaqdiet barranin fl-Ewropa u biex ikunu jistgħu jattendu għal programmi barra minn Malta. Li sibna kien li kien hemm assoċjazzjoni partikolari li ngħatat €30,000 u ma kienx hemm evidenza biex tissostanzja dan l-ammont. Sibna wkoll li madwar €1,500 ingħataw biex jorganizzaw meeting f’Malta, meta dawn suppost kellhom jintużaw għall-meetings barra minn Malta. 

IĊ-CHAIRPERSON: Tista’, jekk jogħġbok, tispjega ftit?

IS-SUR ORLAND BONAVIA: Il-fondi suppost jingħataw biex ikunu jistgħu jsiefru barra minn Malta u jiltaqgħu ma’ gruppi barranin, imma minflok ingħataw biex organizzaw seminar f’Malta.

IS-SUR CHARLES DEGUARA: Dan huwa suġġett għal qalbi għax jien naħdem ma’ ħafna NGOs, speċjalment sportivi, u naf li ħafna minnhom jaħdmu mingħajr m’għandhom set-up organizzat. Ħafna drabi biex tieħu fondi governattivi trid tipproduċi accounts u trid turi kif infaqthom, imma ħafna NGOs m’għandhomx dawn is-set-ups għax biex tqabbad accountant, jew biex ikollok awditur mhuwiex faċli.  Filwaqt li napprezza d-diffikultajiet, tajjeb li nżommu ċerta serjetà.  Il-Gvern ma jistax jagħti fondi kif ġie ġie mingħajr ma jkun hemm accountability ta’ kif u fejn qegħdin jintnefqu.  Veru li ħdejn ministeri oħrajn, l-ammonti mhumiex kbar, però nemmen li għandna bżonn naħdmu ftit biex dan is-settur jiġi jaħdem iżjed kif suppost.

IĊ-CHAIRPERSON: Xtaqt immur daqsxejn lura għall-arrears of revenue fejn l-ammonti huma astronomiċi. Fir-rapport intom tgħidu li fl-2016 kien hemm €3 biljun arretrati. Jekk m’iniex sejjer żball ilbieraħ il-Ministru tal-Finanzi ħabbar baġit li se jiswa lill-pajjiż €4.3 biljun, jiġifieri biex nifhmu d-dimensjoni ta’ x’qegħdin ngħidu. Fl-2016 il-Gvern kellu arrears, jiġifieri kellu flus li setgħu kienu tiegħu u ma ġabarhomx, ta’ €3 biljun, which is a lot. More preoccupying is the fact that 59% huma preskritti. Napprezza jekk tagħtuna spjegazzjoni dwar dan.

IS-SUR CHARLES DEGUARA: Din hija diskussjoni li qamet kemm-il darba fil-PAC; jien ili għaxar snin l-NAO u din l-issue kull sena tqum fil-PAC. Kif jaf iżjed minni sieħbi Noel Camilleri – hu kien Accountant General u allura kienu jaqgħu taħtu għax il-ministeri jirrapportaw lit-Teżor –... Aħna nemmnu li l-Gvern, de facto, m’għandux jieħu daqskemm huwa rrappurtat, nemmnu li l-figura hija overstated. Kif qed tgħid tajjeb inti, hemm madwar €1.7 biljun minnhom li ċ-ċans li jinġabru huwa żero. Allura għaliex ma titteħidx azzjoni biex dawn jinqatgħu minn fuq il-kotba?

IĊ-CHAIRPERSON: Jiġifieri dawn ikunu primarjament taxxa u VAT li ma nġabrux? 

IS-SUR CHARLES DEGUARA:  Iva, il-maġġoranza tagħhom hekk huma.

ONOR. ROBERT ABELA: Forsi anke multi ta’ natura kriminali li ma tħallsux.

IS-SUR CHARLES DEGUARA: Ukoll. 

IS-SUR NOEL CAMILLERI:  Kif kien qed jgħid l-Awditur Ġenerali, din l-issue ġiet diskussa kemm-il darba. Meta dak li jkun ma jibgħatx ir-return tal-VAT, is-sistema awtomatikament twaħħlek multa u tikkalkolalek estimate; almenu hekk kienet qabel, ma nafx kif inhi issa. Jiġifieri ħafna drabi huma ammonti li lanqas biss ikunu due, imma jekk tiċċekkja s-sistema ssib li huma due. 

IĊ-CHAIRPERSON: Imma l-figura ta’ €3 biljun li ssemmu hawnhekk mhijiex figura li wasaltu għaliha intom.  Minn fejn ġiet sourced?

IS-SUR CHARLES DEGUARA:  L-ammonti huma dawk irrapportati lit-Teżor mid-dipartimenti. 

IĊ-CHAIRPERSON: Jiġifieri b’mod uffiċjali d-dipartimenti kollha tal-Gvern irrapportaw arretrati li jammontaw għal €3 biljun.

ONOR. ROBERT ABELA: Li nofshom huma overstated.

IĊ-CHAIRPERSON:  Mhux overstated, statute barred.

ONOR. ROBERT ABELA: Ħalli nagħmel riferenza għall-qorti. Hemmhekk hemm nies li ġew ikkundannati fis-snin disgħin u li l-multa tagħhom ma ħallsuha qatt. Illum il-ġurnata jekk se tipprova tiġborha...

IĊ-CHAIRPERSON: Allura jiġu statute barred.

IS-SUR CHARLES DEGUARA: Imma suppost xi ħadd jieħu azzjoni biex dawn l-ammonti jiġu written off.  Donnu li for various reasons ħadd mhu qed jieħu din l-azzjoni.

ONOR. ROBERT ABELA: Din iċ-ċifra li għamilt riferenza għaliha hija akkumulu ta’ snin twal.  Hux hekk?

IS-SUR CHARLES DEGUARA: Eżatt.  Jekk tistaqsini x’inhi l-opinjoni tiegħi dwar jekk xi darba l-Gvern hux se jiġborhom, ngħidlek li persentaġġ qawwi minnhom mhuma se jinġabru qatt, anzi mhumiex dovuti. Kull sena meta naqbdu dan is-suġġett – għax il-financial estimates tat-Teżor niddiskutuhom kull sena – tqum din l-issue.

IĊ-CHAIRPERSON: Imma hemm kważi €1 biljun li huma deemed or considered recoverable. Allura my question is: Why haven’t they been recovered?

IS-SUR CHARLES DEGUARA: Ibagħtu għad-dipartimenti u staqsuhom!  Hekk dejjem għamel il-PAC. 

IĊ-CHAIRPERSON: Sur Awditur, inti għedt li hemm €1.7 biljun li se jkun diffiċli ħafna biex tiġborhom, imma hemm imbagħad €1 biljun oħra li huma considered or deemed recoverable. Fl-analiżi li għamiltu intom x’inhu l-istumbling block biex dawn il-€1 biljun jinġabru? U għandkom idea kemm huma aged? 

IS-SUR CHARLES DEGUARA: Kieku kelli nagħtik raġuni waħda ngħidlek nuqqas ta’ enforcement. Pereżempju, meta jien kont permanent secretary kellna każi ta’ kirjiet tal-Government Property Division (GPD), kemm residenzjali kif ukoll kummerċjali, li ma jinġabrux.  Niftakar li kont dehert quddiem dan il-Kumitat u ġejt mitlub nagħti spjegazzjoni dwar x’se nippruvaw nagħmlu biex nibdew niġbruhom u konna għamilna pjan.  Sussegwentement ma bqajtx naħdem hemm u ma nafx x’sar minn dan il-pjan.

IĊ-CHAIRPERSON:  Ngħid sew li għandek recurrent amount sena fuq sena li ma titħallasx? Jiġifieri dawn huma ħafna nies li jkunu weħlu ħafna multi u ma ħallsuhom qatt, jew huma l-istess nies li għandhom a recurrent payment due,  bħal pereżempju, a  yearly ground rent or whatever?

IS-SUR CHARLES DEGUARA: Hemm mix qawwi.

IĊ-CHAIRPERSON: Imma saret analiżi min-naħa tagħkom f’dan is-sens? 

IS-SUR CHARLES DEGUARA: Kif qal id-Deputat Awditur Ġenerali, il-maġġor parti tal-ammonti dovuti huma income tax, VAT, social security contributions, u xi ftit dwana; id-dħul tal-Gvern minn hemmhekk jiġi.
 
IĊ-CHAIRPERSON:  Nirringrazzjakom. Ma jidhirx li hawn aktar domandi.  Irrid ngħid li din kienet laqgħa utili ħafna u naħseb li jkun għaqli – mingħajr ma nikkommettu ruħna – li ladarba joħroġ ir-rapport għall-2017, nerġgħu nagħmlu sessjoni, jew aktar, bħal din u forsi nkunu nistgħu niffukaw fuq ċerti aspetti tar-rapport.

[bookmark: _GoBack]IS-SUR CHARLES DEGUARA: L-aġenda hija f’idejkom, imma nemmen li fuq ċerti dipartimenti u entitajiet tajjeb li ssir diskussjoni u ġġibu hawnhekk il-permanent secretaries u l-uffiċjali ħalli tkunu tistgħu taraw x’qed isir biex jiġu ndirizzati l-issues li nkunu qajjimna aħna fir-rapport. 

ONOR. ROBERT ABELA: Jien nixtieq nifirħilkom tax-xogħol li qegħdin tagħmlu u tal-mod metikoluż u fid-dettall li tidħlu f’issues, mhux biss ta’ flus, imma anke ta’ stock  u inventarju, fost oħrajn. Naħseb li l-NAO huwa mudell li wieħed għandu jħares lejh.  Għalkemm, kif għedt diversi drabi, mhux bilfors naqblu ma’ kull konklużjoni li taslu għaliha, ċertament li wieħed ma jistax jikkritika l-mod li qegħdin taħdmu bih għax naħseb li huwa mudell ta’ serjetà u ta’ kontabilità u jsaħħaħ ukoll is-sistema tas-separation of powers, fis-sens li għandek għassies fuq il-Gvern. Naħseb huwa ta’ pjaċir ukoll li wieħed jara li fuq dak li tagħmel l-amministrazzjoni jkun hemm min qiegħed jissorvelja, anke biex l-amministrazzjoni tibqa’ dejjem on its toes, jiġifieri taf li qed tiġi checked, taf li qed tiġi vetted u fl-aħħar mill-aħħar ikun hemm rapporti bil-miktub. Xtaqt nistaqsi jekk hux qed ikun hemm follow-up tal-konkużjonijiet tagħkom. Kif għedna diġà, qatt mhu se jkollok sistema perfetta, però qed ikun hemm follow-up biex il-bidliet li tissuġġerixxu intom jiġu mplimentati? 

IS-SUR CHARLES DEGUARA: Qed ikun hemm żewġ follow-ups, waħda ssir min-naħa governattiva u l-oħra ssir minna. Fil-31 ta’ Ottubru se noħorġu follow-up report, fejn qbadna għaxar audits li konna għamilnihom madwar erba’ snin ilu, u rajna fejn ġew implimentati r-rakkmandazzjonijiet tagħna, fejn ma sar xejn, u fejn għadu pendenti.

IĊ-CHAIRPERSON: Dan ir-rapport huwa nkluż fih?

IS-SUR CHARLES DEGUARA: Jinkludi partijiet żgħar minnu, mhux kollu. Il-Gvern, min-naħa tiegħu, joħroġ governance report fejn l-IAID jaqbdu l-proposti tagħna waħda waħda u jiċċertifikaw x’sar minnhom. Huwa interessanti li ż-żewġ eżerċizzji separati, bħala riżultat jikkumplimentaw lil xulxin. Nista’ ngħid li ftit aktar minn 80% tal-miżuri tagħna qegħdin jittieħdu in konsiderazzjoni u jiġu mwettqa. Ovvjament qatt mhu biżżejjed; meta d-dipartimenti jiġu jaħdmu perfetti, ineħħu l-NAO għax ma jkunx hemm iżjed bżonnu! Imma 80% huwa tajjeb ħafna u naħseb li qegħdin on the right track; hemm pajjiżi fejn ma jkollhomx daqshekk. 

IĊ-CHAIRPERSON: Nirringrazzja lil kull min ħa sehem f’din il-laqgħa u naġġorna l-Kumitat għal data li tiġi komunikata iktar ‘il quddiem.

Fis-6:39 p.m. il-Kumitat aġġorna.
